
Eżempji ta’ proġetti ġodda adottati jinkludu:

DG REFORM

Mis-sena 2017, il-Kummissjoni Ewropea pprovdiet espert biex tgħin fit-
tfassil ta’ aktar minn 1000 proġett ta’ riforma f’27 Stat Membru permezz 
tal-Programm ta’ Appoġġ għal Riformi Strutturali. Mill-2021, is-suċċessur 
tiegħu, l-Istrument ta’ Appoġġ Tekniku (TSI) ikompli jappoġġa r-riformi 
b’enfasi fuq it-tranżizzjonijiet ekoloġiċi u diġitali. It-TSI jista’ jappoġġa wkoll 
it-tħejjija u l-implimentazzjoni tal-Pjanijiet għall-Irkupru u r-Reżiljenza tal-
Istati Membri.

L-implimentazzjoni tal-
istrateġija u l-pjan ta’ 
azzjoni ta’ Malta għal 

żvilupp sostenibbli

L-appoġġ tad- 
diġitalizzazzjoni 

tal- amministrazzjoni 
marittima Maltija

Il-ħolqien ta’ strumenti 
finanzjarji adattati għall-

ekonomija Maltija

L-iżvilupp ta’ strateġija 
għal protezzjoni kostali

P R O Ġ E T T I

PROĠETTI ĠODDA TAĦT IT-TSI 2021
Fl-ewwel ċiklu tat-TSI, il-Kummissjoni se tappoġġa lil Malta f’7 proġetti fl-oqsma tal-ekonomija 
sostenibbli, il-protezzjoni kostali, l-aċċess għal finanzjament, id-diġitalizzazzjoni tal-amministrazzjoni 
marittima, l-akkwist pubbliku, id-dwana, u l-qafas tat-trasparenza u l-integrità fil-ħajja pubblika.

  Twitter: @EU_reforms #TSI

    Żvilupp tal-pjan nazz-
jonali għall-enerġija u 
l-klima għall-2030

Il-Kummissjoni Ewropea appoġġat lil 
Malta fl-iżvilupp tal-pjan nazzjonali 
tagħha għall-enerġija u l-klima. 
Il-programm ipprovda għarfien 
espert biex jgħin fit-tħejjija tal-bażi 
analitika tal-pjan nazzjonali integrat 
għall-enerġija u l-klima. Bħala 
riżultat ta’ dan il-proġett, Malta 
bniet il-kapaċità li tiżviluppa l-pjan. 
Huwa mistenni li l-implimentazzjoni 
tal-pjan se tgħin biex jintlaħqu 
l-għanijiet u l-miri fit-tul tal-Unjoni 
għall-2030 u tal-Unjoni tal-
Enerġija, f’konformita` mal-impenji 
internazzjonali tal-UE skont il-
Ftehim ta’ Pariġi.

    Titjib fl-adozzjoni 
tas-servizzi pubbliċi 
online 

Il-Kummissjoni Ewropea appoġġat 
lil Malta fil-promozzjoni tal-użu tas-
servizzi pubbliċi onlajn. Il-programm 
ipprovda għarfien espert biex 
jgħin fl-identifikazzjoni tas-servizzi 
pubbliċi fejn it-teknoloġiji tal-IT 
jistgħu jiġu sfruttati għall-benefiċċju 
taċ-ċittadini u n-negozji. Barra 
minn hekk, l-appoġġ evalwa proġett 
pilota li juża teknoloġiji bħal dawn 
fil-qasam tar-rekords elettroniċi 
tas-saħħa. Bħala riżultat ta’ dan 
il-proġett, Malta kisbet għarfien 
dwar teknoloġiji diġitali ġodda li 
jiffaċilitaw l-użu tas-servizzi pubbliċi 
online, jissimplifikaw il-proċessi u 
jnaqqsu l-piż amministrattiv għaċ-
ċittadini u n-negozji.

   Identifikazzjoni bikrija 
tal-istudenti f’riskju ta’ 
tluq bikri mill-iskola

Il-Kummissjoni Ewropea appoġġat 
lil Malta fl-iżvilupp ta’ miżuri għall-
prevenzjoni tat-tluq bikri mill-iskola. 
Il-programm ipprovda għarfien 
espert biex jgħin fir-reviżjoni 
tal-mekkaniżmi ta’ monitoraġġ 
eżistenti, fl-identifikazzjoni ta’ 
strateġiji xierqa għall-prevenzjoni 
tat-tluq bikri mill-iskola u fil-
proponiment ta’ modi kif tiġi 
żviluppata sistema ċentralizzata ta’ 
monitoraġġ. Bħala riżultat ta’ dan il-
proġett, Malta qed tirrevedi l-politika 
tagħha abbażi tal-valutazzjoni u 
r-rakkomandazzjonijiet ipprovduti.

PROĠETT TA’ RIFORMA KOMPLUTI U LI GĦADHOM GĦADDEJJIN 
Sa llum, Malta bbenefikat minn 36 proġett iffinanzjati taħt il-predeċessur tat-TSI, il-Programm ta’ 
Appoġġ għal Riformi Strutturali (SRSP). Dan l-appoġġ indirizza firxa wiesgħa ta’ oqsma ta’ politika inklużi 
t-tranżizzjoni ekoloġika u l-għanijiet ta’ żvilupp sostenibbli, l-aċċess għal finanzjament, ir-riforma tal-
amministrazzjoni pubblika u r-riformi fiskali. Bħala eżempju, diversi proġetti indirizzaw is-sostenibbiltà 
tal-ekonomija Maltija u d-diġitalizzazzjoni tal-amministrazzjoni pubblika. Sa llum, 11-il proġett ġew 
konklużi b’suċċess. Eżempji ta’ proġetti ta’ riforma ta’ suċċess jinkludu dawn li ġejjin:

